
 

 

 

 
 

Date:  19th March, 2025 
 

To,  
The Listing Department, 
National Stock Exchange of India Limited 
Exchange Plaza, C-1, Block-G 
Bandra Kurla complex, Bandra-East 

Khubor na kKhubor na ka Ri & kiwa Ri & kiweieiShillong Sngi Balang 19 Lber (March) 2025 U Nongsaiñ Hima 33

Khmih lynti u Saha ban lah pynïoh jingkyrshan pisa
na ka bynta ka jylla Tripura

Guwahati, Lber:
Ki pulit ka Punjab kin shim biang ïa ki hynñiew ngut ki paralok jong u MP bad u

nongïalap niam ba shyrkhei u Amritpal Singh na phatok Dibrugarh jong ka Assam,
namar ba ka jingshah set jong ki katkum ka aiñ National Security Act (NSA) kan ym
pynjlan shuh, ong uwei u heh pulit.  

Kine ki hynñiew ngut ki koidi phatok kin ngat ha ki kyndon aiñ kiba ïadei bad ka
jingshah thombor ha thanat Ajnala ha u snem 2023. Ka por set jong ki ha ka NSA ka
la kut noh, bad ka sorkar jylla ka la jied ban ym pynjlan ïa ka.

U Amritpal Singh, u nongïalam jong ka seng 'Waris Punjab De' bad hynñiew ngut
ki paralok jong u, ki la shah set phatok ha Dibrugarh hapoh ka NSA, la ar snem kyn-
thih. Dang shen u Singh u la jop ïa ka shuki Khadoor Sahib Lok Sabbha kum u kyr-
tong shimet.

Ki paralok kiba wanphai sha Punjab ki long: U Basant Singh, u Bhagwant Singh
Bajekhana, u Gurmeet Singh Bukkanwal, u Daljit Singh Kalsi, u Gurinderpal Singh
Guri Aujla, u Harjit Singh bad u Kulwant Singh Dhaliwal.

U Deputy Inspector General of Police (DIG) Satinder Singh u la pyntip ba ki pulit
kin ïaid shakhmat ban tohkit halor kane ka jingjia ha Ajnala. U la pynshai ba ki
shiphew ngut ki riew shimet kiba la shah kem hapoh ka NSA kim pat shah kem pura
ha kaba ïadei bad katei ka jingshah thombor.

"Ngi dang ïaid shakhmat bad ka jingtohkit. Ngin kem ïa kine ki hynñiew ngut ki
riew shimet ha ka ejahar number 39 bad ngin wanrah biang ïa ki sha Punjab. Ngin
wanrah ïa ki hangne na ka bynta kata ka kam bad ngin bteng ïa ka jingtohkit", la ong
u DIG u Satinder Singh haba kren ha ki nongthoh khubor ha Amritsar.

Haba kylli halor u Amritpal Singh, u DIG u la kyntait ban kren eiei. U la ong ba
yn sa leh da ka aiñ pyrshah ïa ki hynrñew ngut ki briew kiba wanphai, namar ba ka
por set jong ki ha ka NSA ka la kut noh.

Ha u snem ba la dep, la pynjlan sa shisnem ïa ka jingset jong ka NSA ïa u Amritpal
Singh bad ki hynñiew ngut ki paralok jong u. U Singh, uba la pynwan dur ïalade kum
u Jarnail Singh Bhindranwale, u la shah kem ha ka shnong Moga's Rode, ha ka 23
tarik, Ïaïong jong u snem 2023, hadien ka jingwad briew kaba la neh shibnai. U la
phet krad na ki pulit ha Jalandhar ha ka 18 tarik, Lber, 2023.

Kane ka jingïakhun jong ki pulit ka la long hadien ka jingjia ha Ajnala ha ka 23
tarik, Rymphang, 2023, ha kaba u Amritpal Singh bad ki nongkyrshan jong u, kiba
don ki wait bad ki suloi, ki la pynpra ïa ki jingkhang bad ki la rung shapoh thanat da
kaba dawa ban pyllait noh ïa uwei u nongïarap, kaba la pynlong ïa ka jingïakynad bad
ki pulit.

U Singh bad ki paralok jong u ki shah kynnoh kynthup ïa ka jingpynphriang ïa ka
jingbym ïahap jingmut, ka jingpyrshang ban pynïap briew, ka jingshah thombor ha ki
pulit, bad ka jingkhanglad ïa ki nongtrei paidbah.

Khmih bniah ki heh sorkar halor
ki skhim pynroi ha Namsai

Pyrshang ka sorkar jylla ha Kerala ban pyntreikam
shuh shuh da ki robot ha ki jaka ai jinghikai

Thiruvananthapuram, Lber:
Haba la sakhi ba ka jingpyntreikam ïa ki Robot ha

ki jaka ai jinghikai ka ai jingmyntoi shibun ïa ki khyn-
nah ha ki jaka pule, ki heh sorkar bad ki bor ba dei
khmih ki la rai ban nang pynbun shuh shun ïa ki ha kyl-
leng ki skul. 

Ka jingthmu ban pyntbit ïa ki khynnah skul ha ka jylla
bad ki kor ki bor kiba dang mih kum ka jingstad thymmai,
ki Robot, bad ka Internet of Things (IoT), ka tnad pule
puthi k la rai ban nang pyntreikam shuh shuh ïa ki tiar
robot ha ki skul sorkar bad ki skul heh ba la ai jingïarap.

Da ka jingpynbna kaba khatduh eh, kaba la pynlong
lyngba ka tnad pynroi bad ka teknoloji jong ka Kerala
(KITE), ka jingdon jong ki kit baroh ka la poi sha ka
29,000 tylli. Ki samla pule ki lah ban shna ïa ki nuksa jong
ki tiar kum ki dak ïaid kali, ki jingshai ha surok, ki mashin
thep vote bad ki dieng ïaid kjat da kaba pyndonkam ïa kine
ki tiar. Ki bynta jong ka prokram ki kyntiew ïa ka jing-
pyrkhat kaba thikna, ka jingpynbeit ïa ki jingeh, bad ka
jingnang ban bishar bniah hapdeng ki khynnah.

U Myntri ka tnat pule puthi u V Sivankutty un
pynbna paidbah ïa ka jingpynrung ïa ki tiar robot ha ka
Little KITEs State Camp ban sdang ha ka 8 tarik u
Rymphang. Ha kane ka sngi yn don lang ruh u MLA u
Kadakampally Surendran, u Principal Secretary
(General Education) u Rani George, u CEO ka KITE u
K Anvar Sadath, bad u Director ka ICFOSS u T T Sunil.

Hadien ka jingsam 9 hajar tylli ki tiar ha u snem 2022,
ka KITE ka la pyndap sa 20 hajar tylli ki tiar mynta u snem
da ka jingkyrshan jong ka CSR. Katba ka Indian Oil
Corporation Ltd ka la noh synñiang haduh 8,475 tylli ki
kit, ka Cochin Shipyard Ltd ka la noh synñiang 4,615 tylli,
bad ka QBurst Technologies bad ka Canara Bank ki la noh
synñiang mar 1,000 tylli ki kit.

Ki tiar ba plie ki kynthup ña ka Arduino Uno R3, ki
LED, ki Servo Motor barit, ki LDR, ki module ba
sngewthuh ïa ka jingshai bad ka IR, ki board ba la buh
jingbam, ki module ba pynsawa, ki kor pynkhih ba la
pynkhih, bad ki kor pynkhih. Da kaba shongdor hapoh
`1,000 na ka bynta kawei ka kit, ki ailad ïa ki skul ban
ïoh da kaba suk ïa ki tiar ban bujli.

Ka Little KITEs, ka network ICT jong ki samla pule
kaba heh tam ha ka ri, ka pynïasoh ïa ki 1.8 lak ngut ki
samla pule man la u snem bad ka la don ka bynta kaba
kongsan ha kane ka jingthmu. Hapoh kane ka prokram, ki
la don 66,737 ngut ki khynnah Class 9 ngut kiba shim
bynta ha ki Camps ba buh da k skul, 15,668 ngut ha ki sub-
district Camps, katba 1,253 ngut ha ki Camps ha ki distrik.

Ha kane ka camp yn don ki jingïalang bad ki riew
shemphang kum u Prahlad Vadakkepat, u Sunil
Prabhakar, bad u Madhu K S. Ki samla pule kin leit
jngoh ïa ki jaka kiba kyrpang ha ki Drone Technology,
ki ai jingïarap, ki 3D printing, ki lad pathai khubor, bad
ki Animation.

Yn shim biang ki pulit ka Punjab ïa ki 7 ngut ki nongïarap u
Amritpal sha ka patok ha Dibrugarh

Itanagar, Lber:
Ki heh sorkar ha ka jylla Arunachal Pradesh ki la bishar bniah ïa ka jingïaid

shaphrang bad ka jingpyntreikam ïa ki prokram bad ki skhim pynroi bapher bapher
ba la kyrshan da ka sorkar kmie bad ka sorkar jylla ha Namsai.  

Haba ïakren bad ki heh sorkar, ka la don ka jingai jingïaroh ïa ka jingpyrshang
jong ki ha kaba pynïaid ïa ki kam pynroi ha ka thaiñ bad kyntu ïa ki ban pynneh ïa ka
jingïaid lynti bad ban kham pynleit jingmut ha ka jingpynroi ïa ki sap bad ka
jinghikai.

Ha kaba ïadei bad kane ka bynta la pynpaw khamtam ïa ka jingdonkam ban
pynkhlaiñ ïa ki jaka pule Anganwadi bad u la tyrwa ban seng ïa ki jaka pule ba kham
shalor ryngkat bad ki Library ba ïaid ban kyntiew ïa ka pule puthi jong ka distrik.

Haba pynksan ïa ka jingdonkam ban thaw ïa ki samla kiba la pynkhreh na ka
bynta ka lawei, uwei na ki heh sorkar u la ban jur ba dei ban pyrshang katba lah ban
pynthikna ba ki samla jong ka Arunachal Pradesh kin long kiba la nang la stad, kiba
don ka akor, bad kiba don ka jingthmu, kaba pynlah ïa ki ban long ki nongshong
shnong bad ki nongïalam kiba don ka jingkitkhlieh.

Da kaba sngewtynnad ïa ka jinglah jong ka distrik ha ka rep ka riang bad ki bynta
ba ïadei bad ka, u la pynpaw ba ka Namsai ka don ka jinglah ban mih kum ka
'Vegetable Basket' jong ka thaiñ Shatei-lam-Mihngi. U la pynshlur ïa ki nongrep ban
shim ïa ki rukom rep kiba tynrai bad kiba pher bapher khnang ban pynkiew ar shah
ïa ka ïoh ka kot jong ki.

Da kaba ithuh ïa ka jinglah ban don ki kam jngohkai pyrthei ha ka distrik, u la ai
jingmut ïa ka bor synshar distrik ban pynleit jingmut ha kaba thaw ïa ka jinglong jing-
man kaba paka ha ka kam jngohkai pyrthei. Kane ka kynthup ïa ka jingpyndonkam
ïa ki sap jong ki nongpynïaid bad ki nongpynïaid lynti ha ka thaiñ, bad kumjuh ruh
ban ai lad ban pyni ïa ka kolshor. 

U la kyntu ïa ki heh ba dei khmih ban seng ïa ki jaka jngohkai pyrthei kiba la
pynïaid da ka teknoloji khnang ban nang kyntiew shuh shuh ïa ka roi ka par ha ka
imlang sahlang jong ka thaiñ.

U la pynpaw ïa ka bynta kaba kongsan kaba ka jingsynshar kaba treikam ka don
ha kaba pynkhih bad pyntreikam halor ka roi ka par jong ka jylla. U la ban jur ba ka
jingpyntreikam hi dalade ïa ki jingtip ka lah ban don ka bynta kaba kongsan ha kaba
peit bniah, bishar bniah, bad bthah ïa ki jingpyrshang, ban pynthikna ba ki jingmyn-
toi jong ka jingpynroi kin poi sha ki nongïoh jingmyntoi ba la thmu ha ka por kaba
biang.

Agartala, Lber:
U Myntri Rangbah ka Tripura, u Manik Saha u la pynpaw ïa ka jingsngew jong u

ban wad ki lad ki lynti na ka bynta ban lah ban pynïoh jingkyrshan pisa na ka bynta
ban kyntiew ïa ka jylla ha kiba bun ki liang. 

Kaba kham kongsan na ka bynta ban pynbha ïa ka jylla ka long na ka bynta  ki
lanot kiba la ïohmad ïa ki jingeh na ki jingthombor jong ki bor ka mariang khamtam
na ka jingshlei um. Hashwa, kane ka sorkar jylla ka la kyntu ïa ka 16th Finance
Commission ba kan pynkiew ïa ka mang tyngka na ka bynta ka jylla.  

Ha ka jingshlei um kaba la pynjulor dang shen, ka jylla ka la mad ïa ka jingduh-
nong kaba T.15,000 klur, la ong u Myntri Rangbah hangne."Ngi la ïakren ïa ki mat
bapher bapher bad ka 16th Finance Commission. Nalor kata, ngi la batai ruh balei ka
sorkar jylla kam shym la lah ban ai DA ïa ki nongtrei jong ka ha ka kyrdan kaba ïaryn-
gkat kyrdan bad ki nongtrei sorkar kmie. Kane ka la long namar ka jingshah pynduh
ha ka 14th Finance Commission," la bynrap ha ka jingïakren bad ki nongthoh khubor
hangne.

U Saha u la ong, "Ngi la pyntip ruh sha ka FC shaphang ki jingtei ba la pynlong
ha ka jylla. Ka 16th Finance Commission ka la sngewnguh ïa ka jinglong ryntih jong
ka pla tyngka jong ka jylla. Kan jin da la shah pynduhnong lada ngim shym la pyn-
neh ïa ka jinglong ryntih ha ka rukom pynïaid ïa ka pisa tyngka," u la ong.

U la ong ba ka sorkar ka la pynpaw ruh ïa ka jingtap jong ka khlaw kaba rben jong
ka jylla (73 per cent) bad ka jingduna jong ki jaka madan kiba donkam ban seng ïa ki
karkhana heh.

"Namar ba ka jylla ka shim kham bun ka lyer jakhlia namar ka jingtap jong ki
khlaw kiba rben, ngi la wad ban pynkiew ïa ka khusnam ba kyrpang na ka 10 percent
sha ka 20 percent. Ka 15th Finance Commission ka la wanrah ïa ka khusnam ba kyr-
pang kaba 10 percent sha kito ki jylla kiba don ki khlaw ba rben," la ong u Myntri
Rangbah. 

Ka Finance Commission ka long kum ka kynhun ai jingmut, la ong u Myntri
Rangbah bad bynrap, "Ka jylla ka la kyntu ïa ka Commission ban pynkiew shibun ïa
ka khusnam ban pynurlong ïa ka thong jong ka Tripura ba la kiew (viksit Tripura) ha
u snem 2047."

Haba kylli hato ka jylla ka kyrshan pisa beit beit sha ka Tripura Tribal Areas
Autonomous District Council (TTAADC), u Saha u la kyntait ban batai bniah halor
kane ka kam.

Guwahati, Lber:
Ka sorkar Assam ka la rai ban pynïoh ïa ka hok sha ki nongshong shnong ha ka

khyndew ka shyiap. Ha kaba ïadei bad kane ka bynta kumba la thmu hashwa ka la rai
ban pynduh noh ïa ki lai tylli ki Proposed Reserve Forest (PRF) kiba don ha Tinsukia
distrik namar ba ki la pynlah ïa palat 20 hajar ngut ki nongshong shnong ban ïoh ïa
ka hok khyndew, ong u Myntri Rangbah ka jylla u Himanta Biswa Sarma.

Ha ka jingïalang jong ka kynhun Myntri, kaba la pynïaid da u Sarma, ka sorkar
jylla ka la mynjur ban pynkylla ïa ka PRF sha ki shnong kamai khajna khnang ba ki
briew kiba sah ha katei ka thaiñ kin ïoh ïa ka hok ha ki jaka puta. 

Ki lai tylli ki PRF ki long ka Talpathar (170 hektar), Mohongpathar (466 hektar)
bad ka 1st Addition to Duarmarah (113 hektar).

"Ki don palat 20,000 ngut ki briew kiba sah ha kine ki shnong bad kim shym la
ïoh kano kano ka hok jaka namar ka jingkhanglad jong ki PRF. Dei na kata ka daw
ba ngi la rai ban pynlong ïa kine ki PRF kum ki shnong ba ïoh khajna ha ka jaka ban
pynlong ïa ki kum ki Reserve Forest," la ong u Sarma.

U la ong ïa kane ka jingmynjur jong ka kynhun Myntri kum ka "rai kaba khraw"
ban ai jingïarap ïa ki paidbah kiba don ha ka jingeh.

New Delhi, Lber:
Ka sorkar pdeng ka la pyntip sha ka Lok Sabha ba hadien ba la dep ban khmih

bniah ïa ki jingkheiñ ba la ïohlum halorka jingdon jong ki lanot kiba la shah ktah na
ki jingshlei um, ki bor sorkar ki la pyntikna ban pynïoh ki lad jingïarap na ka bynta
jong ki. 

Kumba la sakhi, la ong ba ki la don kumba 2,936 ngut ki briew kiba la duh ei ïa
la ka jong ka jingim na ka daw jong ka jingshah thombor ha ki bor ka mariang ha ka
ri ha u snem ba la lah, ha kaba ka Himachal Pradesh ka dei ka jylla kaba bun eh ka
jingjulor.

Na kine, ki don 408 ngut kiba ïap ha Himachal Pradesh, 373 ngut ha Madhya
Pradesh, 355 ngut ha Kerala, 230 ngut ha Gujarat bad 206 ngut ha Maharashtra, la
ong u Myntri khynnah jong ka tnat ki kam pohïing, u Nityanand Rai. "Lait na ki san
tylli ki jylla kiba kham paw, 185 ngut ki briew ki la duh noh ïa la ka jong ka jingim
ha Karnataka, 131 ngut ha Rajasthan, 128 ngut ha Assam, bad 125 ngut ha
Chhattisgarh," u la bynrap.

Namar ba ka tnad ki kam pohïing jong ka sorkar pdeng kam pynpaw paidbah ïa
ki jingtip jong ki jingjulor namar kino kino ki jingjia ba sngewsih, kynthup ïa ka jing-
shlei um bad ka jingtwa khyndew, u la ai ïa ki jingtip, katkum ki jingtip ba la ïoh na
ki sorkar jylla/UT bapher bapher ha kaba ïadei bad ki jingtip ba bniah jong ki jingju-
lor namar ki jingjia ba sngewsih kaba la mih na ki jingshlei um. 

Haba kyllum lang, u Rai u la ong ba ki don 3,63,381 tylli ki ïing/ïingtrep kiba la
shah pynjulor, bad 61,826 tylli ki jingri ki la duh noh na ka jingshah thombor ha ka
mariang. "Na ki 3,63,381 tylli ki ïing/ïingtrep kiba la shah pynjulor ha Assam ki long
1,56,691 tylli, ha Tripura 67,487 ki la shah pynjulor (78 ngut ki briew ki la duh ïa ka
jingim), 29,369 tylli ki ïing/ïingtrep ki la shah pynjulor ha Manipur (11 ngut ki briew
ki la duh ei ïa ka jingim), 22,414 tylli ki ïing/ïingtrep ki la julor ha Kartakana bad
20,741 tylli ki ïing/ïingtreo ki la shah pynjulor ha Gujarat," u la bynrap.

U la ong ba katkum ka National Policy on Disaster Management, ka jingkitkhlieh
kaba hakhmat eh na ka bynta kiba ïakynduh jingeh na ki jingthombor jong ki bor ka
mariang, kynthup ïa ka jingsam ïa ki jingïarap, kiwei pat ki jingïarap ka shong ha ki
sorkar jylla kiba ïadei kam. "Ki sorkar jylla ki shim ïa ki lad jingïarap hadien ba mih
ki jingjia basngewsih na ka pisa ba la buh lypa ha ka jingpynïaid jong ki, katkum ki
tiar bad ki kyndon ba la mynjur da ka sorkar pdeng. Ka sorkar pdeng ka pynbiang ïa
ki jingpyntreikam jong ki sorkar jylla bad ka ai ïa ki jingdonkam bad jingkyrshan
pisa," u la bynrap.

Ha kaba ïadei bad ka jingïarap pisa ba la pyndap na ka National Disaster Response
Fund (NDRF) ha ki por ba jia ki jingjia ba shyrkhei hadien ka jingbishar bniah kaba
la pynshong nongrim ha ka jingleit jngoh jong ka Inter-Ministerial Central Team
(IMCT), u Rai u la ong: "Haduh ka 27 tarik, Kyllalyngkot, baroh 14 tylli ki IMCT ba
la kynthup na ka bynta ki jylla bad ki UT jong ka Assam, Andhra Pradesh, Mizoram,
Kerala, Nagaland, Tripura, Gujarat, Telangana, West Bengal, Bihar, Himachal
Pradesh, Odisha, Tamil Nadu, and Puducherry na ka bynta ban bishar bniah ha ka
jaka ïa ki jingjulor kiba mih na ka jingthombor ka mariang ha u snem 2024.

Ïasnohkti ka seng BJP bad ka TMP, IPFT na ka bynta
ka TTAADC  Village Committee ilekshon

Yn ïarap ka sorkar ban pynïoh ïa ka hok jong ki
nongshong shnong ka jylla Assam

Yn khmih bniah ki bor sorkar ïa ki lanot shlei um hadien ba la
dep ban ïakren ha ïingdorbar halor ki jingduhnong ba bun

Agartala, Lber:
U President ka BJP ka Tripura, u Rajib Bhattacharjee, u la pynbna ba ka seng syn-

shar kan sa ïakhun ha ka ilekshon ban wan na ka bynta ki komiti shnong kiba hap
hapoh ka Tripura Tribal Areas Autonomous District Council (TTAADC) ha ka jingïa-
treilang bad ka Tipra Motha Party (TMP) bad ka Indigenous People's Front of Tripura
(IPFT).

U Bhattacharjee u la pynksan ïa ka jingngeit jong ka BJP ha ka kynhun synrop,
da kaba ong ba ïa ka ilekshon yn ïakhunlang hadien ba la ïamir jingmut bad ki ar tylli
ki seng ba la ïatreilang. 

Kane ka jingïatreilang ka pyni ïa ka jingkylla kaba khraw, namar ba mynshwa ka
BJP bad ka TMP ki la ïakhun kyrpang ïa ka ilekshon sha ka ïingdorbar thawaiñ jong
ka jylla ha u snem 2023 shwa ba ka TMP kan ïasoh bad ka sorkar synrop ba la ïalam
da ka BJP.

Ka TTAADC ka peit ïa ki 587 tylli ki komiti shnong, kiba treikam kumjuh kum
ki Panchayat, na ka bynta kiba la buh por nyngkong ban pynlong ïa ka ilekshon ha u
bnai Rymphang, 2021. Hynrei, ka jingpynslem namar ka jingpang COVID-19 bad ki
jingpynbeit pud hadien kata ka la pynkynriah noh ïa ka por thep vote, ha kaba haduh
mynta ym pat lah ban pynbnai ne ai ïa ka rai bakhatduh ïa ka tarik ban pynlong ilek-
shon. 

U Bhattacharjee u la pynpaw ïa ka jingpyrshang jong ka sorkar ba la ïalam da ka
BJP ban kyntiew ïa ka roi ka par ha ki jaka riewlum, kynthup ïa ka jingpynbun ïa ka
pisa na ka bynta ki jingthmu kum ka jingshna surok, ka jingpynbiang um dih, ki ïing,
bad ki prokram ai jingim.

Ka sorkar ka la leh ruh ïa ki sienjam ban weng ïa ki jingeh kiba la slem bha kum
ka jingeh jong ki nongphetwir jong ka Bru kaba la 23 snem, da kaba lah ban pynbha
pat ïa ki longïing kiba la shah pynkynriah jaka.

Nalor kata, 18 tylli ki Eklavya Model Residential Schools la ai jingmynjur ban
kyntiew ïa ki lad jingpule na ka bynta ki khynnah skul riewlum.Ka BJP ryngkat bad
ka kynhun riewlum jong ka ka Janajati Morcha, ka la sdang ïa ki prokram shabar ban
pyni ïa ki jingjop jong ka ha ka bha ka miat jong ki riewlum.

Ka jingïalang ha ka kyrdan jong ka jylla, "Empowering Janajati, Empowering
Tripura" la pynlong dang shen, ha kaba la don ruh ki jingthmu na ka bynta ki prokram
kiba kum kine ha ki kyrdan distrik bad block. Kum ka jubab ïa ka dorkhas jong ka
Tipra Motha Party, ka Tripura High Court ka la bthah ïa ka State Election
Commission ban pynlong ïa ka ilekshon Village Committee ha u bnai Nohprah jong
u snem 2024.

Watla ka por treikam jong ki komiti ka la kut noh ha u bnai Rymphang, 2021, hyn-
rei ka ilekshon ka la mad ïa ka jingpynslem namar ki jingeh ha ka liang ka synshar
khadar bad ka jingpang khlam. Ka BJP, TMP, bad IPFT ki thmu ban pynskhem ïa ka
nongrim jingkyrshan lang jong ki shwa ka ilekshon kaba la khmih lynti bha ban pyn-
long.

KA JINGPYNBNA POSTAL & KI JINGTIP HALOR KA JINGTHEP E-VOTE
La pyntip ia ki dkhot jong ka Shyam Century Ferrous Limited (ka "Kompany") ba katkum ki kyn-
don 108 bad 110 jong ka ain ki kompeni, 2013 (ka "ain ki kompeni") ba la pule ryngkat bad ki
kyndon 20 bad 22 jong ki kompeni (Management and Administration Rules) Ka Ain 2014 (Ka
"Management Rules") kumba la pynkylla na ka por sha ka por, kynthup ia kano-kano ka jing-
pynlong ain biang ia ka na ka bynta ka por kaba dang treikam, bad kiwei kiwei ki kyndon kiba
iadei, lada don, pule ryngkat bad ka General Circular Nos. 14/2020 jong u Iaiong, 2020 jong u
Iaiong 13,2020, 22/2020 jong u Jylliew 15,2020, 33/2020 jong u Nailar 28,2020, 39/2020 jong u
Nohprah 31,2020,10/2021 jong u Jylliew 23,2021,20/2021 jong u Nohprah 8,2021,3/2022 jong u
Jymmang 5,2022, 11,2022 jong u Nohprah 28, 2022 bad 09/2023 jong u Nailar 25,2023 bad
09/2024 jong ka 19 tarik u Nailar, 2024 (ba la lum lang kum ki ‘MCA Circulars’) bad ka kyndon
44 jong ka Securities and Exchange Board jong ka ri India (Ki jingkitkhlieh ban buh kyrteng bad
ki jingdonkam ban pynpaw) ki kyndon ka 2015. kumba la pyntreikam na ka por sha ka por, (Sebi
Listing Regulations), Ka kyrdan jong u nongthoh ha ki jingialang baheh (‘SS-2’) ba la pynmih da
ka Institute of Company Secretaries jong ka Ri India bad kiwei kiwei ki kyndon ba iadei jong ka
Ain, ki kyndon, ki circular bad ki jingpynbna ba la pynmih hapoh jong ka (kynthup ia kino kino ki
jingpynkylla ain ne jingpynlong ain biang ia ka na ka bynta ka por ba la treikam mynta bad katkum
ka por ba la pynkut ia ka). ki Nongshim bynta jong ka Kompani na ka bynta ban pass lyngba ka
Postal Ballot da ka rukom thep vote lyngba ki lad kor (‘thep e-vote na jngai’):

Ia ka Jingpynbna jong ka Postal Ballot la phah tang lyngba ka Electronic Mode ha ka 18 tarik u
Lber, 2025 sha baroh kito ki Dkhot, kiba ki email address jong ki ki dei kiba la register ha ka
Company lane ha u Registrar bad Share Transfer Agent jong ka Company, uba kyrteng, M/s. Ka
Maheshwari Datamatics Private Limited ("RTA") lane bad la ki jong ki jong ki Nongiashim bynta
ha ka Depository ("Depository"), kumba long ha ka tarik Cut-off kata ka 14 tarik Lber, 2025.
Ia ka jingdonkam ban phah ia ki kopi da ki kot ki sla jong ka Notice of Postal Ballot sha ki Dkhot
bad ka MCA bad ki SEBI Ciculars la pyllait noh. 
Ha ka jingbud ryntih ïa ki circular jong ka MCA, ka Kompani ka la ai tang ïa ka rukom thep vote
na jngai (remote e-voting) sha ki Dkhot jong ka, ban pynlah ïa ki ban thep ïa ki vote jong ki lyng-
ba ka Electronic ha ka jaka ban thep da ka Postal Ballot Form ba shisha. Ka jingpyntip ia ka
jingmynjur ne jingbym mynjur jong ki dkhot kan long tang lyngba ka rukom thep vote na jngai. Na
ka bynta kane, ka Kompani ka la iateh bad ka National Securities Depository Limited (‘NSDL’) na
ka bynta ban pynsuk ia ka e-voting na jngai ban pynlah ia ki dkhot ban thep vote tang da ka kor
electronic. 
Ia ka rukom treikam ba bniah bad ki jingbthah na ka bynta ka jingthep vote na jngai la thoh ha ka
jingpynbna Thep Vote Postal. Ka por thep vote najngai kan sdang ha ka sngi Palei, 20 Lber, 2025
ha ka por 09:00 A.M. (1ST) bad kan kut ha ka sngi Thohdieng, 18 Lber, 2025 ha ka por 05:00
P.M. (1ST). Ha kane ka por, ki Dkhot jong ka Kompani kiba ki kyrteng jong ki ki paw ha ka Register
jong ki Dkhot/Ka Thup jong ki Trai Myntoi bad kiba bat ia ki bynta ha ka dur ba paw ne ba la pyn-
duh, kum ha ka sngi Thohdieng ha u bnai Lber, 2025, ki lah ban thep vote da ka kor elektron-
ik, kumba la buh ha ka Jingpynbna jong ka Postal Ballot lyngba ka jingthep vote na jngai jong ka
NSDL Ka hok thep vote jong ki nongshim bynta kan long katkum ka bhah jong ki ha ka pisa ba la
siew jong ka Kompani katkum ka tarik ba la buh ban thep vote na ka bynta ka NSDL. Shisien ba
la thep vote ia ka rai da u Nongshim bynta, ym shah ia u Nongshim bynta ban pynkylla ia ka hadi-
en U briew u bym dei u Nongshim bynta kum ha ka tarik ba la buh u dei ban leh ia kane ka
Jingpynbna tang na ka bynta ban ai jingtip.
Ha ka lain bad ki Circulars ka MCA lem bad ki Circulars ka SEBI, ka jingpyntip ka Notice jong ka
Postal Ballot jong ka Kompeni ha ka website www.shyamcenturyferrous.com. Ia kane kajuh lah
ruh ban ioh na ki website jong ki Stock Exchange, kata. Ka National Stock Exchange of India
Limited (NSE) ha ka www.nseindia.com bad ka BSE ha ka www.bseindia.com mar kylliang bad
ha ka website jong ka NSDL kata ha ka www.evoting.nsdl.com.
Ki Dkhot kiba ka e-mail address jong ki kam shym la register bad ka Kompani/Depositories, ki lah
ban register, da kaba nion ia ka link: https://mdpl.in/downloads.php bad bud ia ki jingbthah ba la
bthah ha ka lane da kaba ai ia ki jingtip ba bniah jong u folio number, ka e-mail address bad ka
kopi ba la pynshisha hi dalade jong ka PAN card shwa ha u mdpldc@yahoo.com ha ka lane shwa
ka por 5 baje janmiet (1ST), 4 tarik Iaiong, 2025. Hadien ba la lah ban register ia ka e-mail
address, ia ka kopi jong kane ka Postal Ballot Notice ryngkat bad ka remote e-voting User ID bad
password yn sa phah sha ka e-mail address ba la register, katkum ka jingkyrpad ba la ioh na ki
Nongshim bynta ha lane shwa ka por 5 baje janmiet (1ST), 4 tarik Iaiong, 2025.
Ka Board da thung ia u/ka M/s. MKB & Associates, ka kompeni jong ki Secretary jong ki Kompani
ba treikam (Firm Registration No. P2010WB42700) kum u Nongpeit bniah (u "Nongpeit bniah")
na ka bynta ban pynlong ia ka rukom thep vote lyngba ka e-voting na jngai, ha ka rukom kaba hok
bad kaba shai.
Ia ka result jong ka Postal Ballot ryngkat bad ka Scrutinized report yn sa pynbna ha lane shwa ka
Sngi Saitjain, 19 tarik Iaiong, 2025, ha ka por lane shwa ka por 5 baje janmiet (1ST) ha ka
Registered office jong ka Company bad yn pyni ha ka website jong ka Company www.shyam-
centuryferrous.com bad ha ka website jong ka NSDL i.e., www.nsdl.co.in. Ka Company kan phah
ha kajuh ka por ia ki jingmih sha ka BSE Limited bad sha ka National Stock Exchange of India
Limited ha kaba la buh kyrteng ia ki Equity Shares jong ka Kompani bad kan pyntip sha u
Registrar bad Share Transfer Agent.
Na ka bynta ka rukom treikam bad ka rukom thep vote, ki dkhot ki lah ban leit lyngba ki jingbthah
ban thep vote lane lada don kino kino ki jingkylli, ki dkhot ki lah ban peit ia ki jingkylli ba ju kylli
(FAQs) na ka bynta ki dkhot bad ka kot jinghikai ban thep vote kaba lah ban ioh ha ka bynta ban
shim (download) na ka www.evoting.nsdl.com lane phone ha u nombar 022-4886-7000 lane 022-
2499-700 phone ia ka kong Pallavi Mhatre lyngba ka Email ha evoting@nsdl.co.in.

Na ka bynta ka Shyam Century Ferrous Limited
Sd/-

Ritu Agarwal
Tarik: 18 Lber 2025 U Secretary Kompeni
Jaka: Kolkata Dkhot nombar. ACS39155


